
MAE MWY NA 130 O BOBL eisoes 
wedi sicrhau gwaith trwy gyfrwng 
rhaglen Cyfle Cymru - gyda dros 850 
o gyfranogwyr yn ennill un neu 
ragor o gymwysterau newydd ledled 
Cymru.   

Clywodd y rhai a fynychodd 
cynhadledd yng Nghaerdydd, Clive 
Wolfendale, Prif Weithredwr CAIS 
yn dweud wrth y gynulleidfa o 
fentoriaid cyfoedion, asiantaethau 
cefnogi a gweithwyr proffesiynol 
cyflogadwyedd sut mae'r prosiect 
yn llwyddo i gael canlyniadau i bobl 
gyda phrofiad o faterion iechyd 
meddwl a chamddefnyddio 
sylweddau.  

Dywedodd fod canlyniadau'r 
Rhaglen Mentora Cyfoedion, a 
gynhaliwyd rhwng 2009 a 2014, 
wedi dangos manteision ariannol 
clir i fuddsoddi yn y cynllun mentora 
a chymorth cyflogaeth.  

Ond pwysleisiodd mai ei brif nod 
oedd sicrhau bod gan gyfranogwyr 
fynediad i swyddi ystyrlon ac y 
gallant ddysgu'r sgiliau 
trosglwyddadwy y mae eu hangen 
arnynt i ddatblygu eu gyrfaoedd am 
y tymor hir.  

Mae dull Cyfle Cymru yn cael ei 
lywio gan ôGood Workõ, Arolwg 
Taylor o Arferion Gwaith Modern - 
sy'n mynd i'r afael â sicrwydd 
swydd, cyflog a hawliau, dilyniant a 
hyfforddiant, modelau busnes 
newyddion a chyfleoedd ar gyfer 
grwpiau sydd heb gynrychiolaeth 
ddigonol.  

Dywedodd Clive fod cyfranogwyr 
Cyfle Cymru yn gallu cael gafael ar 
nifer o gefnogaeth ganolog, gan 
gynnwys cymorth gyda lles, 
cynhwysiad digidol, a chael 
mynediad i gyfleoedd newydd trwy 
wirfoddoli.  

Hyd yn hyn mae pobl a gefnogir gan 
y prosiect wedi gwella eu 
cyflogadwyedd ac wedi meithrin eu 
profiad gwaith trwy glirio 
perllannau, peintio murluniau a 
helpu mewn canolfannau achub 
anifeiliaid tra hefyd yn derbyn 
cefnogaeth un -i-un pwrpasol gan 
fentor cyfoedion.  

"Mae ymagwedd cyfoedion mentora 
Cyfle Cymru yn cyd -fynd yn daclus 
gyda'r Adolygiad Taylor a mentrau 
eraill y llywodraeth, gan gynnig 
llwyfan gwych i bobl sydd wedi 
wynebu anawsterau yn eu bywydau 
i feithrin eu doniau a datblygu 
sgiliau trosglwyddadwy newydd a 
gyrfaoedd newydd," meddai Clive.  

"Rydyn ni'n blaenaruõr tir yma yng 
Nghymru, ac rydym eisoes wedi 
dangos bod y dull hwn yn gweithio. 
Gall wir helpu pobl i symud ymlaen 
yn eu bywydau, ac mae eisoes wedi 
helpu mwy na 130 o bobl i ddod o 
hyd i'r annibyniaeth economaidd a'r 
ymdeimlad o bwrpas sy'n dod yngyd 
â dod o hyd i waith. "  

"Mae'r llwyddiant hwn yn rhoi 
rheswm i ni fod yn uchelgeisiol - i 
fod yn uchelgeisiol er mwyn y bobl 
yr ydym yn eu helpu ac am y math o 

gyfleoedd y gallwn eu helpu i 
ddatgloi, ac i fod yn uchelgeisiol er 
mwyn rhoi seiliau cadarn a 
chynaliadwy iõ rhaglen wych hon iõr 
dyfodol."  

Ymunodd dwsinau o rwydwaith 
mentoriaid cyfoedion Cyfle Cymru 
yn y digwyddiad  a phawb yn edrych 
yn ysblennydd yn eu hwdis porffor 
gydaõr thema adferiad. 

Wrth annerch y gynhadledd trwy 
gyswllt fideo, cadarnhaodd yr 
Ysgrifennydd Cabinet ar gyfer 
Gwasanaethau Iechyd a 
Chymdeithasol, Vaughan Gethin AC 
yr anawsterau a wynebir gan bobl 
sydd â phrofiad o gamddefnyddio 
sylweddau a materion iechyd 
meddwl wrth geisio canfod gwaith 
mewn marchnad swyddi heriol - a 
phwysleisiodd pa mor werthfawr 
oedd y model mentora cyfoedion 
yng Nghymru.  

Roedd y gweinidog iechyd hefyd yn 
cydnabod llwyddiant rhyfeddol y 
Gwasanaeth Di -waith ehangach, a 
dywedodd ei fod wedi perfformio yn 
well na'r rhaglenni cefnogi 
cyflogadwyedd eraill.  

Fe hefyd glywodd y rhai a fynychodd 
gan Bennaeth y Gwasanaeth Di -
waith - Gez Martin ac fe 
gyfnewidiwyd enghreifftiau o 
arferion da o bob cwr o Gymru. 
Buont yn trafod effaith gymdeithasol 
y rhaglen, gan gynnwys technegau 
mesur, a'r ffordd orau o harneisio 
angerdd mentoriaid cyfoedion.    

Cynhadledd 
Mentora 
Cyfoedion  



Rhiannon Cox  
Mentor Cymheiriaid, Gwent  

Fy enw i yw Rhiannon Cox, dw iõn 22 mlwydd oed ac yn byw yn Sir Fynwy, De 

Cymru. Fi yw'r Mentor Cyfoed Iechyd Meddwl ar gyfer Sir Fynwy a 

Chasnewydd a dw i wedi fy lleoli yng Nghas -gwent. Graddiais yn ddiweddar o 

Brifysgol Abertawe lle'r oeddwn yn arbenigo mewn Daearyddiaeth Ddynol a 

thrin pobl fregus yn y DU ac ar draws y byd.  

Er fy mod yn newydd o fewn Gwasanaeth Mentora Cyfoedion Cyfle Cymru, 

rwyf eisoes yn mwynhau fy ngwaith ac yn canfod bod y gwaith a wneir o fewn 

Cyfle Cymru yn werthfawr ac yn ystyrlon. Mae helpu eraill bob amser wedi 

bod yn nod personol i mi ac felly pan ddaeth y cyfle, roeddwn yn awyddus 

iawn i wneud cais.  

Cyn i mi gychwyn yn fy rôl gyda gwasanaeth Cyfle Cymru, fe wnes i wirfoddoli 

gydag elusennau yn y DU megis y Groes Goch, ac enillais gystadleuaeth gyda 

Phrifysgol Caerdydd i ymweld â Phencadlys Oxfam yn Rhydychen i drafod eu 

hymgyrchoedd ac yna teithiais i Lundain i gwrdd â phenaethiaid sawl elusen 

arall yn y DU i drafod eu hymgyrchoedd a'u hymagweddau nhw at faterion 

cyfredol.  

O fewn y rôl hon, rwyf yn gyffrous ac yn benderfynol o fynd i'r afael â'r tab Ȃs 

iechyd meddwl syõn bodolio heddiw er mwyn helpu'r rhai sydd © chyflyrau 

iechyd meddwl i gael eu cefnogi heb ragfarn.  

Fy enw i yw Christine Morgan, dw Iõn 27 mlwydd oed a dw iõn gweithio ym 

Mhowys fel mentor cyfoedion i  Cyfle Cymru.  

Cyn hynny, roeddwn i'n gweithio fel gweithiwr cymorth yn helpu i gefnogi pobl 

ag anawsterau dysgu a materion iechyd meddwl. Yna es i ymlaen i ofalu am 

henoed mewn lleoliad preswyl a gyda'r profiad hwn sylweddolais fod gen i 

angerdd i helpu eraill trwy amseroedd anodd.  

Astudiais lefel 2 a 3 gofal iechyd a gofal cymdeithasol, a thrwy gwblhau hynny 

teimlais fy mod wedi helpu fy hunan i ddatblygu fy sgiliau cyfathrebu a chael 

dealltwriaeth mwy effeithiol o fy rôl bresennol fel mentor cyfoedion.  

Yn y gorffennol, cefais frwydrau gyda phroblemau iechyd meddwl a 

chamddefnyddio sylweddau ac mae hyn wedi fy ysbrydoli i geisio helpu pobl 

eraill i wneud newidiadau cadarnhaol o ran ffyrdd o fyw a chyrraedd eu gwir 

botensial.  

Rwyf wedi mwynhau amrywiaeth o hyfforddiant ers dechrau fy rôl gyda Cyfle 

Cymru, megis hyfforddiant cymorth cyntaf, iechyd meddwl, amddiffyn plant ac 

ymyrraeth alcohol tymor byr.  

Rwyf wrth fy modd yn dysgu ac yn gobeithio parhau gyda hyfforddiant mwy 

perthnasol yn y dyfodol a fydd o fudd i mi yn fy rôl fel Mentor Cyfoedion.  

Christine Morgan  
Mentor Cymheiriaid, Powys  



Paul  

Roeddwn yn ddi -waith am dros flwyddyn ac roeddwn i'n teimlo'n bryderus 

am allu dod o hyd i waith.  

Rwy'n dioddef gyda sgitsoffrenia ac roeddwn i'n teimlo ei fod yn rhwystr i 

gyflogaeth. Siaradais ©'m ôCPNõ (Nyrs Seiciatryddol Gymunedol) am hyn a 

rhoddodd daflen i mi am Cyfle Cymru. Yn dilyn hyn, fe wnes i gysylltu â nhw, 

heb fod yn si Ȃr beth i'w ddisgwyl, ond roeddent yn hynod o gefnogol ac yn 

barod I helpu.  

Mi wnes i gofrestru gyda Mentor Cyfoedion ac ar ôl asesu fy anghenion, 

cyfeiriwyd  fi at Arbenigwr Cyflogaeth.  

Aethom drwy'r broses gyfan o chwilio am waith, ysgrifennu CV a'r hyn a 

ddisgwylir o ffurflenni cais ac mewn cyfweliadau.  

Trwy fynychu bob wythnos a chael y cymorth hwn mae wedi rhoi'r hyder i mi 

wneud cais am swyddi.  

O ganlyniad i'r gefnogaeth a gefais, mi wnes i gais i fod yn Fentor Cyfoedion i 

Cyfle Cymru gyda Hafal yn Abertawe ac roeddwn yn llwyddiannus.  

Sian  

Daeth Paul i Cyfle Cymru yn y lle cyntaf wedi iddo wneud yn dda mewn 

cyfweliad i fod yn Fentor Cyfoedion i Cyfle Cymru, er nad oedd yn 

llwyddiannus.  

Treuliodd rhywfaint o amser yn gweithio ar ei dechnegau cyfweld a 

dechreuodd dalu ar ei ganfed iddo pan gynigiwyd rolau rhan amser iddo 

mewn dwy swydd wahanol. Roedd Paul bob amser yn gadarn yn ei nod o 

ddod yn Fentor Cyfoedion ac, i'r perwyl hwnnw, mynychodd nifer o gyrsiau a 

gynhaliwyd gan Cyfle Cymru a arweiniodd at fynychu'r cwrs Hyfforddiant 

Mentora Cyfoedion Achrededig a gynhaliwyd ym mis Medi / Hydref.  

Fel dilyniant i fynychu'r cwrs, sicrhaodd Paul gyfweliad arall ar gyfer rôl 

Mentora Cyfoedion gyda Bwrdd Iechyd Hywel Dda. Bu'n llwyddiannus yn y 

cyfweliad hwn ac mae bellach wedi cael cynnig swydd fel mentor yn y maes 

Iechyd Meddwl wedi ei leoli ar ward yng Nghaerfyrddin.  

Mae Paul wedi bod yn enghraifft wych o sut i ffocysu ar nod hir dymor ac yna 

defnyddio'r cyfleoedd a gynigir gan Cyfle Cymru i gyrraedd yno.  

Cysylltodd Paul â Hafal yn ddiweddar, sef y sefydliad y gwnaeth gais am 

swydd gyda nhw fel Mentor Cyfoedion ar y dechrau a dywedodd "... ga i 

ddiolch i chi a Phil McAthey (Mentor Cyfoed) am bopeth, am roi'r hyder i mi 

gredu, a pheidio â rhoi'r gorau i fy breuddwydion! "  



Gogledd Cymru  

Dyfed  

Powys  

Gwent  

Bae Gorllewinol  

Ymwelodd gwirfoddolwyr Ceredigion â Bwlch Nant yr Arian i gasglu 

sbwriel ac roeddent yn ddigon ffodus i wylio'r barcud coch yn cael eu 

bwydo tra bu gwirfoddolwyr yn Sir Benfro yn ymweld â chanolfan achub 

anifeiliaid lleol 'Green Acres' lle roeddent yn ffodus ac yn gyffrous i weld 

Oscar y ci yn cael ei fabwysiadu ! Yn Sir Gaerfyrddin, cynhaliwyd sesiwn 

blasu mentora cyfoedion ar gyfer darpar wirfoddolwyr i roi blas iddynt o'r 

hyn y gallent fod yn ei wneud, ac yn dilyn hynny cynhaliwyd cwrs llawn 

wedi'i achredu. Fe gynhaliwyd bwffe Nadolig hefyd ar gyfer cyfranogwyr a 

mentoriaid - roedd yn ddiwrnod anhygoel o fwyd a gemau, yn llawn ysbryd 

y Nadolig! Ffordd wych o gau 2017 a chael pawb ynghyd.  

Maeõr misoedd diwethaf wedi bod yn rai prysur ym Mhowys gyda 

gwirfoddolwyr yn gwneud gwahaniaeth yn ein cymunedau lleol. Fe 

wnaethom weithio'n galed wrth wneud addurniadau Nadolig mewn 

grwpiau ar draws y sir a defnyddiwyd nhw wedyn fel rhoddion ar gyfer 

Banc Bwyd y Trallwng - gyda diolch anferth i Tesco yn y Drenewydd am 

adael i ni ymgyrchu yno ar ôl i'r digwyddiad gwreiddiol gael ei ganslo 

oherwydd eira! Fe wnaethom i gyd gwrdd â phobl newydd, cymeryd rhan 

mewn sesiynau glanhau strydoedd a chwerthin llond ein boliau wrth 

wneud pethau i helpu eraill. Diweddglo gwych i 2017 ac rydym yn edrych 

ymlaen at gydweithio yn 2018!  

Yn y Bae Gorllewinol mae gwirfoddolwyr wedi bod yn brysur yn helpu'r 

Ymddiriedolaeth Genedlaethol, cerdded y c Ȃn i Ymddiriedolaeth y C Ȃn a 

garddio ym Mae Dunraven. Mae yna daith gerdded wythnosol lle mae 

cyfranogwyr yn cael gweld y cefn gwlad ysblennydd yn ogystal â 

gweithgareddau crefft a chlybiau gwaith bob pythefnos. Mae'r 

cyfranogwyr wedi mwynhau mynychuõr sesiynau galw heibio digidol lle 

maent wedi cwblhau cyrsiau Hylendid Bwyd a ôLets Talkõ. Yn ddiweddar, 

cyflwynwyd rhaglen datblygiad personol 12 wythnos sy'n cynnwys pynciau 

megis rheoli dicter, rheoli pryder, atal atgwympiad, ac adeiladu hyder a 

hunan -barch.  

Yn Sir Fynwy, sefydlwyd gr Ȃp celf newydd ac mae dros 15 o bobl wedi 

mynychu yn y 3 wythnos gyntaf! Mae Becky, yr Athrawes Gelf wedi 

gwneud i bawb deimlo'n ymlaciedig ac mae'r prif brosiectau wedi 

dechrau ar y thema argraffu. Yn ystod y misoedd nesaf, bydd 

arddangosfaõn cael ei greu yn ffenestr siop Pont-y-pȂl i ddangos yr holl 

waith hyfryd a grëwyd. Yn gr Ȃp y Merched, a gynhaliwyd bob dydd 

Mawrth yn y Goleudy, canolbwyntiodd un sesiwn ar waith t´m aõr Nadolig. 

Ar ôl gweld fideos a negeseuon ar -lein, bu'r gr Ȃp yn gweithio gyda'i 

gilydd yn llwyddiannus i greu 'Icicle' y dyn eira wedi'i wneud o gwpanau 

plastig!  

Derbyniodd Gogledd Cymru ymweliad gan WEFO a ddaeth i weld y 

gwirfoddolwyr ar waith ym Mharc Erddig lle maent wedi ymrwymo i brosiect 

hir dymor yn eiddo'r Ymddiriedolaeth Genedlaethol, gan reoli'r tiroedd a 

choetir helaeth ochr yn ochr â Cheidwaid y Parc. Dros gyfnod y Nadolig, 

cynhaliwyd cyfres o gyrsiau crefft gyda'r eitemau a gynhyrchwyd yn cael eu 

rhoi i elusennau lleol. Cynhaliwyd partïon ar draws y siroedd gydag 

anrhegion a hamperi a roddwyd gan asiantaethau yn cael eu rhoi fel 

gwobrau raffl i'r cyfranogwyr. Wrth i ni fynd i mewn i'r Flwyddyn Newydd, 

mae yna deimlad o gyffro wrth wynebuõr heriau newydd sydd o'n blaenau i 

ni i gyd!  

Y newyddion diweddaraf oõch ardal  



Uchafbwyntiau Eraill  

Casglu Sbwriel, Rhaeadr Fawr  

ôIcicleõ Y Dyn Eira 

Cwpan Plastig, Gwent  Gwneud Addurniadau, 

Casglu Sbwriel, Bwlch Nant yr 

Arian  Grwp Celf, Gwent  

Gwneud Addurniadau 

ar gyfer Bancbwyd 

Trallwng  

Bwffe Nadolig, Dyfed  

Parti Nadolig, Sir Ddinbych  

Hampers Rhodd, Conwy   



66.1% 33.9% 

Nifer y bobl sydd wediõu cofrestru gyda Cyfle Cymru sydd mewn 

adferiad o gamddefnyddio sylweddau yw 661.  

Nifer y bobl sydd wediõu cofrestru gyda Cyfle Cymru sydd mewn 

adferiad o faterion iechyd meddwl yw 1465.  

Nifer y bobl sydd wediõu cofrestru gyda Cyfle Cymru sydd mewn 

adferiad o gyfuniad o gamddefnyddio sylweddau a phroblemau 

iechyd meddwl yw 1785.  

O FIS AWST 2016 HYD AT DDIWEDD IONAWR 2018 (h.y. y chwech chwarter cyntaf),  

mae Cyfle Cymru wedi derbyn cyfanswm o 3951 o atgyfeiriadau ar draws y pum maes 

rhanbarth.  

Oõr rhain, mae 3912 wedi eu cofrestru iõr gwasanaeth - cyfradd cofrestru 99.0%. Yn 

gyfan gwbl, 52,374 awr o gefnogaeth a oddwyd yn ystod y chwech chwarter cyntaf y 

prosiect.  

Camddenfnyddio sylweddau  

Iechyd meddwyl  

Ddau gydaõI gilydd 

17%

37%

46%

Mae 2581 oõr 3921 o bobl sydd wedi 

cofrestru I Cyfle Cymru yn ddynion.  

Mae 1326 yn ferched.  

Oedran cyfartalog y bobl sydd wedi cofrestru i 

Cyfle Cymru yw 40.9. Roedd y gyfran fwyaf o 

unigolion cofrestredig yn y grwp 35 i 44 oed.  




